
 

 

 
 

Pou Piblikasyon Imedya: 30/07/2018  GOUVÈNÈ ANDREW M. CUOMO 
 

  
 

GOUVÈNÈ CUOMO VOYE YON LÈT BAY SEKRETÈ HHS LAN POU MENASE 
PRAN MEZI LEGAL SI YO ADOPTE CHANJMAN RÈGLEMAN TITLE X YO  

  
Gouvènè A Enkli Kòmantè DOH yo Ki Mansyone Menas pou Pwogram 

Planifikasyon Familyal Eta a ak Sante Moun New York yo  
  

Gouvènè Cuomo: “Nan limite enfòmasyon ak sèvis ki disponib yo pou kliyan Title 
X yo, règleman ki pwopoze yo poze yon danje grav pou sante fanm yo”.  

  
  

Gouvènè Andrew M. Cuomo te voye yon lèt jodi a bay Sekretè Depatman Sèvis Sante 
ak Imèn Ameriken an (U.S. Department of Health and Humans Services, HHS) Alex M. 
Azar II pou kondane chanjman règleman ki pwopoze yo nan pwogram Title X lan (Tit X) 
epi menase pran mezi legal pou pwoteje moun New York yo si yo adopte règleman yo. 
Règleman ki pwopoze yo pral bloke finansman federal pou antrepriz sèvis planifikasyon 
familyal yo tankou Planned Parenthood, epi limite enfòmasyon ak sèvis sante 
repwodiktif yo ki disponib pou kliyan Title X yo.  
  
Nan lèt lan, Gouvènè a te enkli kòmantè ki soti nan Depatman Sante (Department of 
Health, DOH) Eta New York lan ki ap mansyone domaj ak afwon legal ke règleman ki 
pwopoze yo ta pral enflije sou Pwogram Planifikasyon Familyal (Family Planning 
Program) Eta a, sante moun New York yo, ak peyizaj sèvis sante yo. Yon kopi kòmantè 
yo disponib la a. Peryòd kòmantè piblik lan ap fèmen nan dat 31 Jiyè.  
  
Nan New York, Gouvènè Cuomo te pran mezi agresif pou pwoteje dwa repwodiktif yo 
kont atak federal lan. Nan kòmansman mwa sa, fas a nominasyon yon Jij Tribinal 
Siprèm ki se yon moun konsèvatif ekstrèm ki ka retire avansman ke nou te fè nan swen 
sante repwodiktif, Gouvènè a te òdone Depatman Sèvis Finansye a (Department of 
Financial Services, DFS) pou egzije konpayi asirans sante yo kouvri kontrasepsyon 
ijans, kontrasepsyon san preskripsyon ak 12 mwa kontrasepsyon yo san pataj depans 
yo. Gouvènè a te bay DFS entwiksyon tou anvan sa pou yo asire ke tout sèvis avòtman 
ki nesesè sou plan medikal yo kouvri pa politik asirans sante komèsyal yo san 
kopeman, ko-asirans, oswa franchiz yo.  
  
Tèks konplè lèt la disponib anba la a:  
  
Onorab Alex M. Azar II,  
Sekretè  

https://www.governor.ny.gov/sites/governor.ny.gov/files/atoms/files/Title_X_Proposed_Rule_Changes.pdf
https://www.governor.ny.gov/sites/governor.ny.gov/files/atoms/files/GAMC_Azar_Letter.pdf
https://www.governor.ny.gov/sites/governor.ny.gov/files/atoms/files/Title_X_Proposed_Rule_Changes.pdf
https://www.governor.ny.gov/news/governor-cuomo-announces-new-actions-protect-reproductive-rights-face-federal-assault
https://www.governor.ny.gov/news/governor-cuomo-announces-aggressive-actions-protect-access-quality-affordable-health-care-all


 

 

Depatman Sèvis Sante ak Imèn Ameriken an (U.S. Department of Health and Human 
Services) 
200 Independence Avenue, S.W.  
Washington, D.C. 20201  
  
Chè Sekretè Azar,  
  
Mwen ekri an repons a Avi Reglemantasyon Ki Pwopoze a (Notice of Proposed 
Rulemaking, NPRM) nan dat 1 Jen 2018 pa Depatman Sèvis Sante ak Imèn Ameriken 
an ki an rapò ak Lwa sou Sèvis Sante Piblikl (Public Health Service Act) Title X lan. 
New York gen yon istwa fyè nan patisipasyon nan pwogram Title X lan: apati itilizasyon 
alafwa fon Title X federal yo ak pwòp finansman eta nou an, Pwogram Planifikasyon 
Familyal lan ap bay sèvis sante repwodiktif ki fondamantal pou moun New York yo ki ka 
pa kapab peye pou yo.  
  
Règleman NPRM yo pwopoze a menase ranvèse ekspansyon ki krisyal pou aksè a 
swen sante repwodiktif yo, ki ap ranplase yon diminisyon nan gwosès adolesan ak 
gwosès ki pa planifye yo pandan plizyè dekad atravè peyi Etazini ak baryè ki pa 
nesesè, ki pa legal, epi ki potansyèlman ilegal pou sila yo ki ap chèche sèvis 
planifikasyon familyal yo. Si yo adopte li, li pral diminye kalite ak disponibilite sèvis Title 
X yo epi bloke dwa moun New York yo - an patikilye moun ki nan laj repwodiktif ki gen 
revni fèb, ki pa gen asirans, epi ki defavorize yo ki konte sou rezo sekirite Title X  
lan - pou aksede a tout seri swen sante repwodiktif yo. Li pral refize bay fanm yo 
enfòmasyon ki nesesè pou ka pran pwòp desizyon medikal yo epi li ka elimine kapasite 
fanm ansent yo genyen pou bay konsantman ki enfòme sou opsyon apre konsepsyon 
yo. Règleman yo pwopoze a vyole prensip ki la depi lontan yo ki limite entèferans 
Kongrè a nan souverènte Eta endividyèl yo ak deteryorasyon kontra prive yo.  
  
Esansyèlman, nan limite enfòmasyon ak sèvis ki disponib yo pou kliyan Title X yo, 
règleman ki pwopoze yo poze yon danje grav pou sante fanm yo. Règleman yo 
pwopoze yo pral redwi kalite sèvis swen sante yo, anpeche priz desizyon medikal ki 
enfòme ak chwa kontraseptif, restrenn entèvansyon antrepriz sèvis yo, deteryore 
relasyon ant antrepriz sèvis ak kliyan yo, remèt konfidansyalite, epi globalman menase 
sante ak byennèt moun New York yo lè y’ap abitrèman separe planifikasyon familyal de 
swen anvan nesans yo ak swen sante fanm yo. An total, règleman yo pwopoze yo 
demontre yon mepri pwofon pou pi bon pratik syantifik ak medikal yo, ki gen ladan 
estanda anvan ak apre konsepsyon yo ke HHS te etabli an konsiltasyon ak 35 ekspè ak 
asosiyasyon medikal nasyonal.  
  
Mwen ap enkli nan lèt lan kòmantè sou NPRM yo ki soti nan Depatman Sante Eta New 
York lan ki ap mansyone domaj ak afwon legal ke règleman ki pwopoze yo ta pral enflije 
sou Pwogram Planifikasyon Familyal Eta a, sante moun New York yo, ak peyizaj sèvis 
sante yo.  
  
New York pral eksplore tout mwayen legal ki disponib pou nou yo pou asire ke atak 
règleman yo pwopoze yo pa menase sante ak byennèt moun New York yo ak entegrite 
Pwogram Planifikasyon Familyal New York lan. Si yo adopte règleman yo jan yo 
pwopoze yo, li pral enposib pou New York kontinye ak pwogram Title X global li an. 
  



 

 

Mwen egzòte ou mentni règleman aktyèl yo pou Title X.  
  

Sensè Salitasyon,  
Gouvènè Andrew M. Cuomo  

Pwès Jwent Yo  
  
Cc: Prezidan Donald Trump  
  
 

W’ap jwenn lòt nouvèl ki disponib sou sitwèb www.governor.ny.gov 

